
 
 

 
 

 

Генерал Девид Петриюс, Фармондеҳи 

Ситоди Марказии Иѐлоти Муттаҳида 

 

Генерал Девид Ҳовел Петриюс пас аз 19 моҳи фармондеҳии нерӯҳои 

амрикоӣ дар Ироқ моҳи октябри соли 2008 Фармондеҳи Ситоди марказии 

Иѐлоти Муттаҳида таъин шуд. Қабл аз маъмурияти худ дар Ироқ вай 

фармондеҳии Маркази таслиҳоти мураккаби артиши Амрико дар Форт 

Ливенворт, воқеъ дар иѐлати Канзасро ба ӯҳда дошт.  

 

Пеш аз ин, вай аз июни 2004 то сентябри 2005 аввалин фармондеҳи Ситоди 

интиқоли амният дар Ироқ буд ва ҳамзамон аз октябри 2004 то сентябри 2005 раҳбарии Маъмурияти 

омӯзишии НАТО дар Ироқро ба ӯҳда дошт.  

 

Истиқрори вай дар Ироқ пас аз он сурат гирифт, ки дар замони фармондеҳии худ бар Лашкари ҳамлаи 

ҳавоии 101-ум, дар тӯли соли аввали Амалиѐти Озодии Ироқ ин лашкарро, ки ба «Уқобони хурӯшанда” 

маъруф аст, дар ҷанг ҳидоят мекард.  Қабл аз фармондеҳии Лашкари 101-ум, генерел Петриюс солеро 

дар ҳайъати нерӯҳои амрикоӣ дар Амалиѐти ҳамлаи муштарак дар Босния сипарӣ кард.  Вай дар он ҷо 

ѐвари раиси Ситоди нерӯҳои НАТО барои таъмини субот ва муъовини фармондеҳи Нерӯҳои муштараки 

зиддитерористии Амрико дар Босния буд. Пеш аз сафар ба Босния, вай дар Форте Браг, дар иѐлати 

Каролинаи Шимолӣ, ду солро сипарӣ кард. Дар он ҷо генерал Петриюс аввал ѐвари сарлашкар барои 

амалиѐтҳои Артиши ҳамлаи ҳавоии 82-ум ва баъдан раиси ситоди Сипоҳи 18-уми ҳамлаи ҳавоӣ буд. 

 

Генерал Петриюс пас аз анҷоми таҳсил дар Академияи низомии Иѐлоти Муттаҳида дар соли 1974 ба 

дараҷаи афсари пиѐданизом расид.  Вай мақомҳои раҳбариро дар воҳидҳои пиѐданизоми ҳавоӣ, 

механикӣ ва ҳамлаи ҳавоӣ дар Урупо ва Амрико, аз ҷумла фармондеҳии баталиѐне дар Лашкари 101-

уми ҳамлаи ҳавоӣ ва дастае дар Лашкари 82-уми ҳамлаи ҳавоиро ба ӯҳда дошт. 

 

Генерал Петриюс ба унвони муваффақтарин фориғуттаҳсили коллеҷи Ситоди кулл ва фармондеҳии 

артиши ИМА дар соли 1983 ҷоизаи генерал Ҷорҷ С. Маршалро ба даст овард. Вай баъдҳо дар 

Донишкадаи равобити умумӣ ва байналмилалии Вудру Вилсони донишгоҳи Принсетон дараҷаҳои 

илмии магистр ва унвони номзади илмӣ (PhD) дар умури идорӣ ба даст оварда ва сипас ба ҳайси ноиби 

профессор дар заминаи равобити байналмилалӣ дар Академияи низомии Амрико хидмат кардааст.  

Вай ҳамчунин дорандаи стипендияи донишгоҳи Ҷорҷтаун буд. 

 

Аз ҷумлаи ҷоизаҳое, ки генерал Петриюс ба даст овардааст, ду нишони Хидмати барҷаста барои 

дифоъ, ду нишони Хидмати барҷаста, ду нишони Хидмати мумтоз барои дифоъ, чаҳор ҷоизаи Легиони 

ифтихорӣ, нишони Ситораи биринҷӣ барои шуҷоъат, Ҷоизаи хидмати барҷастаи Вазорати хориҷаи 

Амрико, нишони Хидмати шоистаи НАТО, Ҷоизаи тилоии ордени нахли хурмои Ироқ ва Легиони 

ифтихории Фаронса мебошанд.  Дар соли 2005 маҷаллаи “US News and World Report” ӯро яке аз 25 

раҳбари шоистаи Амрико номид ва дар соли 2007 маҷаллаи Time аз ӯ ба унвони яке аз 100 раҳбари 

бонуфузи сол ва яке аз чаҳор пешоҳанги шахсияти сол аз назари Time ном бурд.  Ахиран, маҷаллаи 

“Сиѐсати Хориҷӣ” (Foreign Policy) Генерал Петриюсро дар миѐни 100 рӯшанфикри бартари иҷтимоъии 

ҷаҳон ва маҷаллаи Esquire дар миѐни 75 шахсияти бонуфузтарин дар қарни XXI қарор додаанд. 

